
25. november 2019 

 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

 

Naalakkersuisunut apeqqut:  

 

1. §37, 2019-322-imut akissumminni Naalakkersuisut allapput Nuummi 

Unaami Illuut A/S-ip inissialiaanut atatillugu sanaartornermi periuutsip 

atorneqarsimasup akuerineqarnissaanut toqqarneqarnisaanullu 

atatillugu Naalakkersuisut akuusimanngitsut, innersuussutigineqarluni 

Illuut A/S tassaammat inissiaatileqatigiiffik nammineq 

ingerlatseqatigiiffiusoq taamatu atortussani suussanersut nammineq 

aalajangertussaallugit.  

 

a. Naalakkersuisut suli aalajangiusimavaat sanaartornermi periuseq 

atorneqartussaq pillugu toqqaanermi akuersinermilu 

akuutinneqarsimanani, naak Unaami sanaartornissamut aalajangerup 

nalaani Illuut A/S-imi siulersuisunut pingaarutilimmik inissisimasatut 

ilaasortaasut Ineqarnermut Attaveqatigiinnermullu 

Naalakkersuisoqarfimmit namminermit toqqagaasimagaluartut?  

 

(Inatsisartuni ilaasortaq Sofia Geisler, Inuit Ataqatigiit) 

 

 

Tunngavilersuut: 

 

Tusagassiuutitigut siusinnerusukkut saqqummiunneqareersutut paasivarput Nuummi Unaami 

Illuut A/S-ip inissialiaritissimasaasa sanaartorneqarnerannut atatillugu taakku nillimik 

nutsoruunnermillu init ajornartorsiuteqartut, apeqquserneqartorlu inissiat taakku 

sananeqarneranni periuseq atorneqarsimasoq ilumut naleqquttuusimanersoq.  

 

Qulaani apeqqutigisakka §37_322/2019-imut malitseqartitsilluni apeqqutaapput.  

 

Kissaatigivara apeqqutikka ullut suliffiusut qulit qaangiutinnginneranni akineqarnissaat. 

 

 


